
حەمە رەشید هەرەس:

پێویستە شانۆ 
جەماوەر و 
دەسەڵات بە 
یەكەوە گرێ بدات

بەش������ێكی هەرە زۆری تەمەنی خۆی لە شانۆدا بەسەر بردووە، 
وەك دەرهێنەر و ئەكتەر دەركەوتووە و نووس������ین و ش������یعریش 
بە خامەكەی ئاش������نان. حەمە رەش������ید هەرەس یەكێكە لە 
پێش������ەنگەكانی هونەری شانۆ لە س������لێمانی و كوردستان 
بەگش������تی، لە دەرفەتێكدا چەند پرسیارێكمان ئاڕاستەی 
كرد سەبارەت بە ش������انۆی كوردی لە قۆناغەكانی پێشوو 
تا بە ئەمڕۆ دەگات و بەم ش������ێوەیە وەڵامی پرسیارەكانی 

داینەوە.

* خانەوادەكەت هەڵوێس������تیان چۆن بوو كاتێ������ك رووت لە بواری 
هونەری كرد؟

- لە س������اڵانی 1960-1961 هونەری ش������انۆ لە كوردس������تان بە 
پەردەیەكی رەش داپۆش������را و كاری ش������انۆیی بە هەموو شێوەیەك 
قەدەغە كرا، بۆیە تا س������اڵی 1969 لە كوردستان شانۆ نەبوو، ئێمە 
لە پەیمانگای مامۆس������تایان دەمانخوێند و لەوێ مامۆستایەكمان 
هەب������وو بە ناوی عەبدولقادر نوری كە ل������ە هەموو بوارەكاندا زۆر 
چ������الاك بوو، بۆی������ە كارێكی وای كرد كە ش������انۆ جارێكی دیكە 
لە كوردس������تان ببووژێنینەوە، چیرۆكێك������ی )میرزا كەریم(ی هێنا 
ب������ە ناوی )بڕیار و ئەنج������ام( و ئێمە رۆڵمان تێدا بینی، بۆ منیش 
تایبەتمەن������د بوو، چونك������ە یەكەم جار بوو ل������ەم چیرۆكەدا توانیم 
خۆشەویس������تی خۆم بۆ نەتەوەكەم دەربخەم، من رۆڵی )ش������یرین(م 
بینی و زۆریش تیێدا س������ەركەوتوو بووم، سەبارەت بە خانەوادەكەشم 
زۆر لێم رازی بوون و هانیاندام، چونكە ئەو كاتیش س������لێمانی بەو 
ش������ێوەیە داخراو نەبوو كە كەلتووری بێگانەی بەسەردا سەپا بێت و 
لە كۆنەوە باوەش������ی بۆ هونەر و جوانی كراوە بووە و هەنگاوەكانی 

بەرەو پێشەوە بوون.
*مامۆستا عەبدولقادر نوری لە گەیشتنتان بەو رۆژگارەی ئێستا 

و بەتایبەتی لە بواری هونەردا چ رۆڵێكی بووە؟
- ئێم������ە ئەو چەند كەس������ەی ل������ە چیرۆكی )بڕی������ار و ئەنجام(
دا بەش������داریمان كرد، ژمارەكان كەم و تا ئێس������تاش بەشێكیان هەر 
بەردەوامن، لەوانە مامۆس������تای بەڕێز )عەبدول������ی حەمە جوان، 
كەمال دڵشاد، س������ەڵاح س������اڵح یونس، جەمیل ئەحمەد شازەمان، 
رەئوفی حاجی س������ەعید، عوس������مان چێوار( هەر ئێمەش بووین بە 
هەوێنی ش������انۆیەكی نوێی پێش������كەوتوو لە كوردستان و لە هەموو 
ش������انۆییەكاندا رۆڵمان بینی، بێگومان ئەمە هەمووی دەگەڕێتەوە 
ب������ۆ توانا و گیانە پڕماخۆلانەی مامۆس������تای بەڕێز عەبدولقادر 
نوری كە لەو كاتەوە توانیی ئەو چیرۆكە بهێنێتە س������ەر ش������انۆ و 

سەركەوتن بەدەست بهێنێت.
* چ������ۆن بوو بە بینینی رۆڵی ئافرەت رازی بووی و تا چەند لە 

ئەدای خۆت رازی بووی؟
- ئ������ەو كاتەی كە رۆڵی )ش������یرین(م بین������ی رۆڵێكی دیكەم پێ 
سپێردرابوو، بەڵام لەبەر ئەوەی كچێك نەبوو و ئەوانەی كە دەهاتن 
ب������ۆ بینینی ئ������ەو رۆڵە هیچیانم بەدڵ نەبوو، بۆیە بە مامۆس������تا 
عەبدولقادرم وت: من واز لە رۆڵی خۆم دەهێنم و رۆڵی )ش������یرین( 
دەبینم، چونكە ئەو كاتە هەستم بە توانای خۆم دەكرد و دڵنیا بووم 
كە دەتوانم ئەم كاراكتەرە بە جوانی ببینم و لە رووی رووخساریشەوە 

تا راددەیەكی زۆر گونجاو بووم.
* لەگ������ەڵ مامۆس������تا ئەحم������ەد س������الار چ ش������تێك پێكەوەتان 

دەبەستێتەوە؟
- هەر ل������ە منداڵییەوە لە هەڵەبجە بە یەك������ەوە چاومان كردۆتەوە 
و گەورە بووین، دوو - س������ێ س������اڵ لە هەڵەبجە لە قوتابخانە بە 
یەكەوە بووین، دواتر ئێمە گوازراینەوە بۆ سلێمانی لە هەمان كاتدا 
ئەوانی������ش گوازرانەوە، ئەو پەیوەندییە برایەتی و خۆشەویس������تی و 
خزمایەتیی������ەی نێوانمان هەر مابوو، بۆیە ه������ەر لە كۆنەوە یەكێك 
بووە لە هاوڕێ نزیكەكانم و پەیوەندیمان دەگەڕێتەوە بۆ س������ەرەتای 
پەنجاكان، بەڵام كاتێك من چوومە سەر شانۆ كاك ئەحمەد هێشتا 
لە قۆناغی یەكەم، یان دووەمی ئەكادیمیای هونەرە جوانەكان بوو 

ل������ە بەغدا، بۆیە هەر یەكەم������ان بە جیا ڕوومان لە كاری هونەری 
كرد، كاتێك كە ئەو گەڕایەوە كوردستان من چەند كارێكی شانۆییم 
ئەنجامدابوو، لەوانە )مۆڵەت، س������ەرینی بەهاری گۆڕ هەڵكەن(، 
مامۆستا ئەحمەد لە كۆمەڵەی هونەر و وێژە دەستی كرد بە شانۆ، 
دواتر لە تیپی پێش������ڕەوی ش������انۆدا یەكمان گرتەوە كە لە رێگەی 
من و ئەو و دڵش������اد مەریوانی دواتر برادەرانی تریشمان بانگ كرد 
بۆ تیپەكە، ئەم تیپ������ەش رەنگدانەوەیەكی جوانی هەبوو و خاوەنی 
)لانەوازان، مۆڵەت، رەجەب و پیاوخۆران( كە هەموویان پڕاوپڕ بوو 

لە بەرگری لەشێوەیەكی هونەری جوان.
* ئێوە بەوە ناس������راون ك������ە زۆر پابەندن ب������ە كارە هونەرییەكانەوە 
و زۆری������ش جددین، ئەم جددییاتە لە كەس������ێك فێ������ر بووی، یاخود 

ئەزموونی خۆتە وای لێكردووی؟
- ئەمە ویژدانی خۆمە بەلای منەوە وەك نوێژێكە كە بۆ ئارامزدا 
)ئەهوورا مەزدا( و رووناكی و زەردەشت دەیكەم، ئەمە هەستێكی 
نەتەوایەتی گەورە و پێش������مەرگایەتی، س������ەنگەر چۆڵ نەكردن و 
كات بەفیڕۆنەدانە بۆ پێش������كەوتنی هونەری كوردی بەرامبەر بەو 

كەلچەرانەی كەوا دوژمنمانن.
* هەس������ت و كاردانەوەی خەڵكی س������لێمانی بەرامب������ەر بە كارە 

شانۆییەكانی ساڵانی شەست و حەفتاكان چۆن بوو؟
-لە شەس������تەكانەوە تا دەگاتە هەشتاكانی سەدەی رابردوو شانۆیی 
لەلای ئێمە خۆپیشاندان بوو، هاندانی خەڵك بوو بۆ ئەوەی هەمیشە 
ورەیان بەرز بێت، خۆشەویس������ت كردنی شۆڕش كە بەداخەوە ئێستا 
بەو ش������ێوەیە رەنگی داوەتەوە كە دەیبینین، من ئێس������تا هەست بە 
ش������ەرمەزاری دەكەم، چونكە ئەو كاتەی كە مەكس������یم گۆرگی 
)دایك(ی نووس������ی و لە دواییدا لە شۆڕش������ی ئۆكتۆبەردا رەنگی 
دای������ەوە و گۆرگ������ی نەیدەوێرا بێتە دەرەوە و دەیوت: شۆڕش������م لە 
لایان خۆشەویس������ت كرد و لە س������تالینییەت و لینینییەتدا رەنگی 
دایەوە و بە ملیۆنان كەس بوونە قوربانی و گەورەترین كارەس������اتی 
خۆڵقاند، ئێمەش بە هەمان ش������ێوە بووین، بەڵام ئێمە لە مەكس������یم 
گۆرگی شانس������مان زیاترە، چونكە نەتەوەكەمان ئەوەندە چاوكراوە 
نییە كە لەسەر شەقامەكان بمانداتە بەر شەق و بڵێ: ئێوە شۆڕشتان 
لای ئێمە خۆشەویس������ت كرد و شۆڕشیش لەم گەندەڵییەدا رەنگی 

دایەوە.
* ئەوەی ئێس������تا شانۆی كوردی پێیدا گوزەر دەكات لە روانگەی 
شانۆكارانی كورد وێرانییە، بەڵام لە زۆر شوێنی دیكەش بە هەمان 
ش������ێوەیە و حاڵیان لە ئێمە باشتر نییە بەتایبەتی لە رۆژهەڵات لە 

پاشەكشێدایە، ئەمە بۆچی دەگەڕێتەوە؟
- بێگوم������ان زۆر ك������ەس دەڵێ������ن لەب������ەر ئەوەیە ك������ە تەكنەلۆژیا 
ش������وێنی ش������انۆی گرتۆتەوە وەكو تەلەفزیۆن كە دراما و بەرهەم 
سینەماییەكانی تێدا نمایش دەكرێت و شوێنی شانۆیان گرتۆتەوە، 
بەڵام ب������ە لای منەوە ئەمە ه������ۆكارە س������ەرەكییەكە نییە، بەڵكو 
ه������ۆكاری س������ەرەكی ئەوەیە كە ئێس������تا لە كوردس������تان بەداخەوە 
ش������انۆكارەكان دەست ناخەنە س������ەر برینەكان وەك چۆن جاران ئێمە 
ئەوەمان دەكرد هەربۆیەش جەماوەری ش������انۆ زۆر بوو كە رۆشنبیر 
بوو و داوایان دەكرد بتوانن خۆیان رۆشنبیر بكەن لە رێگەی ئێمەوە، 
چونكە برینەكانمان چارەس������ەر دەكرد و چارەسەری برینەكانیشمان 
دەدۆزییەوە بۆیە ش������انۆ دەوڵەمەند بوو، بەڵام ئێستا كە بەو شێوەیە 
نییە هۆكارەكەی ئەوەیە كە ئەم ش������انۆ بازرگانییە دەست نەخرێتە 

ئەو كاتیش سلێمانی بەو 
شێوەیە داخراو نەبوو كە 

كەلتووری بێگانەی بەسەردا 
سەپا بێت و لە كۆنەوە باوەشی 
بۆ هونەر و جوانی كراوە بووە 
و هەنگاوەكانی بەرەو پێشەوە 

بوون

س������ەر برینەكان، لەلایەكی ترەوە دەس������ەڵات كارێكی وایكردووە كە 
ئەو رێگەیە بۆ ش������انۆ فەراهەم نەكات كە ش������انۆیەكی جددی و 
رەخنەگر درووس������ت بێت و ئەگەر درووس������تیش بێت جەماوەرێكی 
كەم������ی دەبێت و ب������ە هەموویان دەیانەوێ كپ������ی بكەن و زۆربەی 
خەڵكی ئەو ش������انۆگەرییە نەبینن، راس������تە ئێستا شانۆ لە هەموو 
جیهان پاشەكشێدایە، بەڵام بۆ ئەو جەماوەرەی كە شانۆ ویستە من 
بەو پەڕی راش������كاوی دەڵێم ئێس������تا شانۆ لە برەودایە بۆ نموونە لە 
وڵاتی كەنەدا كە دەچووم بۆ ش������انۆیی دەمبینی بە جەماوەرێكی 
زۆری ش������انۆ ئامادە بوون تەنانەت لە وڵاتانی تریشەوە بەتایبەتی 
هاتبوون ب������ۆ بینینی، ئەمەش كارێكی كەم بۆ ئێمەش كە بتوانین 
لە كوردستان شانۆیەكی ئاوا درووست بكەین و جەماوەر خۆی بێت 
بۆ بینینی، نەك شانۆیەك درووست بكەین كە جەماوەر لە كەنارەوە 
خۆیش������ی تێدا نەبینێتەوە و رەنجەڕۆی������ان كەین، لەلایەكی ترەوە بە 
داخەوە ئەمڕۆ لە كوردستان شانۆ رەنگێكی تەهریج و شەكرۆكەیی 
گرتووە ئەمەش ختۆكەدانی هەستی جەماوەرێكی ساویلكەیە بێ 
ئەوەی كە هیچ پرس������یار و وەڵامێكی لا درووست بكات، چونكە 

ئەگەر شانۆ ئەم رۆڵەی نەبینیە وردە وردە دەپوكێتەوە.
* ش������انۆیەك كە نەتوانێت بە تەواوی گوزارشت لە داخوازییەكانی 
خەڵك بكات و كاریگەریش������ی لەسەر دەس������ەڵات نەبێت چی پێ 

دەڵێی؟
- هونەرمەندی ش������انۆ پێویس������تە ناوەندێك بن لەنێوان جەماوەر و 
دەس������ەڵاتدا، بە جەماوەر بڵێن ئەمە رەخنەكانمانە لە دەسەڵات و بە 
دەس������ەڵاتیش بڵێن و كارێكی وا بكەین كە دەسەڵات بزانێت تا چ 
راددەیەك سیستمەكەی لەناو جەماوەردا رەنگی داوەتەوە، ئەگەر ئێمە 
بەو شێوەیە كار بكەین و پەرە بە هونەرەكەمان بدەین، ئەمە نەشونما 
كردنی هەستی جەماوەرە و لە ئەنجامدا خستنەوەی جەماوەرێكی 
رۆش������نبیرە كە دەزانێت دەسەڵات چیكردووە و دەسەڵاتیش دەزانێت 
چ������ی بكات بۆ ئەوەی جەماوەر رازی بكات، كەواتە ش������انۆكاران 
رۆڵی ئاش������تكردنەوەی نێوان جەماوەر و دەس������ەڵاتێكی س������ەر بە 

جەماوەر دەبینن.
* كەوات������ە بارودۆخی ئێس������تای ش������انۆی كوردی ب������ە چی ناو 

دەبەی؟
- پاش������اگەردانییە، لێرە و لەوێ ش������انۆی جددی راست و شانۆی 
قوتابخانە هەیە، ش������انۆیەك هەیە كە دەیەوێ دەس������ت بخاتە سەر 
برینەكان، بەڵام لەگەڵ ئەوەش������دا ئەمانە هەمووی داپۆش������راون بە 
شانۆیەكی شەكرۆكەیی كە ختۆكەی جەماوەر دەكاتەوە بەتایبەتی 
دیوی دەرەوەی جەم������اوەر نەك دیوەی ناوەوەی بۆ مەبەس������تێكی 

تایبەت.

* تاچەند گەشبینن بە دووبارە زیندووبوونەوەی شانۆی كوردی؟
- كاتێك ئێمە دەس������تمان بە ش������انۆ برد لە س������فرەوە دەستمان پێكرد 
كە ئێس������تا ناویان ناوە س������ەردەمی زێڕین، ب������ەڵام هەر كاتێك هەل 
بۆ ش������انۆكاران بڕەخس������ێتەوە ئەوانەی مەبەس������تیان هێنانەكایەی 
جەماوەرێكی بەختەوەر و رۆش������نبیر كردنی جەماوەر بێت، بێگمان 

شانۆ هیچ گرفتێكی نابێت.
* زیاتر شانازی بە چ كارێكی شانۆیی خۆتەوە دەكەی؟

- ش������انازییەكی زۆر بە كارەكانمەوە دەكەم لەوانە )قایمقایمەكەی 
تەنەك( و )رەفیقی لانەوازان( زو كاراكتەری )قەمبور( و شانازی 
بە )پشكۆی گوڵاڵە(�ەوە دەكەم كە لەسەر شانۆ پێشكەشمان كرد، 
چونكە ئ������ەو كاتە من رام كردبوو، هەر رۆڵێك من بینیبم لەخۆمە 
پێی رازی نەبووم بیرم لێكردۆتەوە و هەڵمس������ەنگاندووە و بە هەست 
و نەس������تەوە چوومەتە ناو رۆڵەكەوە و ئەگەر ب������ۆم نەكرابایە وازم 
لێدەهێنا. زۆر رۆڵ هەبوو خۆم تێیدا نەدۆزیوەتەوە، رەتم كردۆتەوە.

* كەسایەتیی )رەفیق( بۆ تۆ چی دەگەیەنێت؟
- كەس������ایەتیی )رەفی������ق( كەس������ێكی نام������ۆ دەگەیەنێ������ت لەناو 
كۆمەڵگەیەكی هەناسەس������ارد كە بیر ناكەنەوە و دەس������تیان گرتووە 
بە كڵاوەكەی خۆیانەوە تا با نەیبات، )رەفیق( ئەو كەس������ە بوو كە 
حیس������ابی بۆ ئەو كڵاوە بابردووە دەك������رد، و دەیگوت: تۆ كڵاوت 
هەبی، یان نەب������ێ و با بیبا، یان نەیبا تۆ هەر ئەوەی كە هەی و 
پێویستە بیگۆڕی، ئەو رۆژەی كەوا من داوای گۆڕانم دەكرد كە 
پێویس������تە ژیان بگۆڕین، ئەو كاتە خەڵك نەیدەزانی گۆڕان چییە، 
بەڵام ئەو گۆڕانەی م������ن داوام دەكرد گۆڕانێك بوو بەرەو چاكە، 
نەك گۆڕانێكی گێرەشێوێن و هەناسەسارد وەك ئەوەی بانگەشەی 
بۆ دەكەن لە دەرەوە و لە ناوەوە هەمان كوێرەوەری و هەمان كارەساتە 

و ناوەڕۆك و رووخساریان یەك نییە.
* رۆڵی راگەیاندن چی بووە لەو پاش������اگەردانییەی ئێس������تا لە 

شانۆی كوردیدا هەیە؟
- ئەو كاتە شانۆی كوردی بە راستی نەك تەنیا رۆڵی دەسەڵاتی 
چوارەمی هەبوو، بەڵكو دەسەڵاتی یەكەم بوو كە چۆكی بە فاشیزم 
و زۆرداری داناب������وو، بە هەموو دوژمنانی كوردەوە دەستەوەس������تان 
بوون بەرامبەر بە ش������انۆی كوردی، بە هەر شێوەیەك ئەوەی لەژر 
سانسۆر بوایە ئێمە دەرماندەهێنا و پێشكەشمان دەكرد و دەمانتوانی 
لە هەر ش������انۆییەك خۆپیشاندان و شۆڕشێك درووست بكەین، بەڵام 
ترس������ی ئەوەمان هەبوو خەڵكی س������ڤیل و بێت������اوان ببنە قوربانی، 
ئەگینا ئەگەر شۆڕش������یش نەبوایە ئێمە شۆڕشێكی رۆشنبیریمان 

درووست دەكرد.
* ئەو كات ركابەرێتیی نێوان هونەرمەندان چۆن بوو؟

ئەمڕۆ لە كوردستان شانۆ 
رەنگێكی تەهریج و شەكرۆكەیی 
گرتووە ئەمەش ختۆكەدانی 
هەستی جەماوەرێكی ساویلكەیە 
بێ ئەوەی كە هیچ پرسیار و 
وەڵامێكی لا درووست بكات

ئێمە لە مەكسیم گۆرگی شانسمان 
زیاترە، چونكە نەتەوەكەمان 
ئەوەندە چاوكراوە نییە كە 
لەسەر شەقامەكان بمانداتە بەر 
شەق و بڵێ: ئێوە شۆڕشتان لای 
ئێمە خۆشەویست كرد و شۆڕشیش 
لەم گەندەڵییەدا رەنگی دایەوە

- هی������چ ركابەریی������ەك نەبوو ئ������ەوەی هەبوو هەم������ووی لە پێناو 
پێشخس������تنی زیاتری هونەری كوردی بوو، ه������ەر هونەرمەندێك 
پەیوەست بە ئایدیۆلۆژیا و بیركردنەوەی تایبەتی خۆیەوە، چونكە 
هونەرمەند ئەگەر بچێتە نێو قەفەس������ی هەر حزبێكەوە هونەرەكەی 
تەنیا دەبێتە هونەری درووش������می حزبایەتی، هەموو كەسێك دەبێ 
فەلس������ەفەیەكی هەبێ لە ژیان. من زیاتر پابەندی فەلس������ەفەی 
نەتەوەیی������م و رێگە نادەم ئەمە بچێت������ە چوارچێوەیەكی حزبییەوە، 
هونەری راس������تەقینە ئەوەیە كە خزمەت������ی جەماوەر بكات كە ئەو 

حزبانەش بەشێكن لەو جەماوەرە.
* سەردەمێك بێژەری دەنگی كوردستان بووی، خۆشترین یادگاریت 

لە رادیۆ چی بوو؟
- من توانام هەبوو لە بواری راگەیاندن، بەڵام ئەوەی منی گەیاندە 
رادی������ۆ زیاتر ئازایەتی بوو ن������ەك توانا، چونكە كاتێك من چوومە 
دەنگی كوردس������تان 4-5 كەسی لێ بوو لەبەر بۆردومانی فڕۆكە، 
كە دەستبەكاربووم حیسابی مێشم بۆ فڕۆكەكان نەدەكرد هەرچەندە 
ب������ەردەوام فڕۆكەكانی رژێمی بەعس رادی������ۆی كردبووە ئامانجی 
بۆردومانی خۆی، بەگش������تی هەموو ئەو س������اتانەی تەنانەت كە 
فڕۆك������ە بۆردومانی دەكرد و ئێمەش ل������ە ململانێ بووین لەگەڵ 
مەرگ ئەو س������اتانەش خ������ۆش بوون بۆ من، هەموو س������اتەكانی 
ئەو س������اڵەی لە دەنگی كوردس������تانم بەسەر بردن پیرۆزن بەلامەوە، 

یادگارییەكانی بە تاڵ و شیرینیەوە شیرینن.
* یەك������ەم و دوایی������ن هەواڵت چی بوو كە لەدەنگی كوردس������تان 

پێشكەشت كرد؟
- یەكەم پەیامم ئەم شیعرە بوو: 

حارسی تەختی سەددامی رزیو چاك بزانە كورد نابڕێتەوە
شوێنی هەزاران رۆڵەی خێرنەدیو نرخی مێژووە و نابڕێتەوە

دوایین پەیامیش������م وتارێك بوو خوێندمەوە، بەڵام لە كۆتاییدا لانسم 
وەرگرت و وتارەكەم فڕێدا و خۆم بە ئیرتیجالییەوە دەموت شۆڕشی 
ك������ورد لە هەموو ئان و زەمانێكدا پش������تی بە هیچ بێ رەوش������تێك 
نەبەس������تووە، لە پێناو میللەتەكەمان تەنیا خۆم������ان و چیاكانمان 
ش������ۆڕش و بەرخ������ودان دەكەی������ن و قوربانی دەدەی������ن و بووینەتە 
نیش������انەی دوژمنانمان و هەر خۆش������مانین دەتوانین بیبەزێنین و 
سەرنگۆمی بكەین و ئێس������تاش نەبێت هەر رۆژێك بێت ئێمە هەر 
هەڵدەس������تینەوە دێینەوە مەیدان و ئ������ەم نەتەوەیە مەحاڵە نەگات بە 
ئاوات و دەوڵەتێكی كوردی س������ەربەخۆ، بژی كورد و كوردستان، 
بژی شۆڕشی كورد، ئەم شۆڕش������ە هەر بەردەوامە و وەكو زنجیرە 
شۆڕش������ەكانی دیكەی كورد ئێستاش نەبێ كارێكی وا دەكەین ئەم 

شۆڕشە زیندوو بێتەوە.

پرۆفایل:
• لە س������اڵی 1948 لە شاری هەڵەبجە لە دایک بووە و لە 

تەمەنی 8 ساڵیدا هاتوونەتەوە سلێمانی.
• قوتابخان������ەی س������ەرەتایی و ناوەن������دی و دواناوەن������دی و 

پەیمانگای مامۆستایانی لە سلێمانی تەواو کردوە.
• لە ساڵی 1970 وەک مامۆستا لە هەولێر دامەزراوە و لە 

ساڵی 1976 گواستراوەتەوە بۆ سلێمانی.
• لە ساڵی 1968 وە هاتۆتە سەر تەختەی شانۆ و یەکێک 

بووە، لە دامەزرێنەرانی شانۆی کوردیی سەردەم.
• یەکێک������ە لە دامەزرێنەرانی کۆمەڵ������ی هونەر و وێژەی 
کوردیی و تیپی پێشڕەوی شانۆی کوردی و رۆڵی سەرەکی 

لە زۆربەی بەرهەمەکانیاندا دیوە.
• لە س������اڵی 1999 لە کۆنۆس������تۆگا کۆلێ������ژی کەنەدا 
بروانامەی دیپلۆمی باڵای لە بازرگانیی بەدەست هێناو، هەر 
لەو کۆلێژەوە چەند کۆرس������ێکی شانۆی بە سەرکەوتوویی 

بڕی.
• لە ساڵی 1975/1974 بێژەری رادیۆی شۆڕشی ئەیلول 

بووە.
• لە زۆربەی گۆڤار و س������ایتەکاندا، بە کوردی و عەرەبی 

نووسینی بڵاو کردۆتەوە.
• یەکێک������ە لە دامەزرێنەرانی کۆمەڵەی کولتووری کورد 

لە ئۆنتاریۆ ی کەنەدا.
• تا ئێس������تاش هەر بەردەوامە لە بواری هونەر و نووس������ین 

دا.

بەوە ناس������راوە كە هێمن و لەسەرخۆیە و زۆر قسە ناكات، تاكە 
ش������تێك كە خۆی پێوە س������ەرقاڵ بكات عوودەكەیەتی، لەبەر 
ئەوەشە نەسیڕ شەممە مۆسیقاری ناسراو تەواوی ژیانی خۆی 
بۆ عوود تەرخان كردووە و چۆتە نێو نهێنییەكانی ئەم ئامێرە كە 

خۆشەویستییەكی بێ سنووری لە نێوانیاندا هەیە.
نەس������یڕ وەك خۆی دەڵ������ێ بۆ عوود خوڵقاوە، ل������ە بارەی ئەم 

وتەیەی خۆی دەڵێ: عوودیش هەستی هەیە و ئەم هەستانەش 
لە جی������اوازی و تایبەتمەندێتیی ئەو ئامێرەدا رەنگ دەداتەوە، 
بۆیە عوود كەسایەتیی ژەنیارەكە دەبات، ئەمەش مانای ئەوەیە 
كە كائینێكی زیندووە و توانای ئەوەی هەیە كە كەس������ایەتیی 

ژەنیارەكەی دەربخات، ئەگەر ژەنیارێكی راستەقینە بێت.
سەبارەت بە دەوڵەمەندیی هونەرمەندان نەسیڕ دەڵێ: خوا بەهرە 
بە مرۆڤ دەبەخشێت ئەم بەهرەیەش بریتییە لە سپاردنی كارێك 
بە كەس������ێك بۆ ئەوەی ئەنجامی ب������دات، نەك كارێك كە ئێمە 
بە هۆیەوە هەس������ت بكەین جیاوازین لە كەسانی تر و پێویستە 
دەوڵەمەند بین و تەواو، س������وپاس بۆ خوا من دەژیم، لە ساڵی 
1991یشەوە  چارەس������ەری منداڵی عێراقیم لە ئەستۆ گرتووە 
لە هیندس������تان و هەست بە شانازییەكی زۆر دەكەم كە دەتوانم 
ئەم كارە بكەم و بەم كارە خۆم بە دەوڵەمەندترین كەس������ی 

دنیا دەزانم.

نەسیڕ شەممە: هەست دەكەم بۆ عوود خوڵقاوم

خانم������ە ئەكت������ەری توركیایی بیرین س������ات ئەو 
هەواڵان������ەی رەتكردەوە كە ل������ە میدیاكانی توركیا 
بڵاوكراونەت������ەوە گوایە بە رێگ������ەی بلۆری دووگیان 
بووە، ئەو هەواڵانەی بە ش������ەرمەزاری بۆ میدیاكانی 
توركیا وەسف كرد و وتی: بەداخەوە میدیاكان دەنووسن 
بۆمبێك، یان س������وپرایزێكی سەرنجڕاكێشی ئەم ئەكتەرە یان 
ئەو، لە راستیش������دا هەمووی درۆ و پڕوپاگەندەی ناڕاس������ت و 

نادروستن.
بیری������ن زیاتر وتی: ئەم هەواڵانە زۆر ناش������یرینن، چونكە هەس������تم 
كردووە هەندێك كەس������ی نزیكی خۆم تا راددەیەك بڕوایان بەم جۆرە هەواڵانە 
هەیە بەر لەوەی لێی دڵنیا بن. هەروەها دەڵێ: هەندێك كەس هەن هونەرمەندانیان خۆش 
ناوێ، ئەگەر ئەمانە لە ناڕاس������تیی هەواڵەكەش دڵنیا بن، بەڵام هەوڵ دەدەن زیاتر بڵاوببێتەوە 
بۆ ش������كاندنی هونەرمەندەكە، من وەك زۆر لە ئەكتەرانی دیكە نامەوێ زوو وەڵامی ئەم جۆرە 
هەواڵانە بدەمەوە، پێش������تریش زۆر گرنگیم پێ نەدەدا، بەڵام ئێس������تا بە تەواوی بێزارم دەكەن، 
بەتایبەتی ئەو هەواڵانەی بە ناوی منەوە بڵاو دەكرێنەوە لە كاتێكدا من یەك وشەش������م نەوتووە 

لەوەی ئەوان بڵاوی دەكەنەوە.
دەربارەی كاریگەریی هەواڵی دووگیانبوونەكەشی وتی: من نامەوێ وەڵامیان بدەمەوە، بەڵام 
لە ناخەوە زۆر ئازارم دەدات، بەتایبەتی لە رووی دەروونییەوە، چونكە دەچێتە ناخی ژیانی 
تایبەتی هونەرمەندەوە و دەبێتە هەوڵێك بۆ شكاندنی، بۆیە بە جۆرێك لە توندوتیژی 
دەروونی������ی دەزانم بەرامبەر بە ئافرەتێك كە پێویس������تە كۆمەڵگە رێزی بگرێت و 

ئازارەكانی كەم بكاتەوە.

بیرین هێرش دەكاتە 
سەر میدیاكان

یاس������ەمین عەبدولعەزیز بە یەكێك لە س������ەركەوتووترین ئەكتەرە میسرییەكان دادەنرێت لە بواری كۆمیدیا 
كە تەنیا بە پشت بەستن بە تواناكانی خۆیەوە گەیشتە لوتكە، سەرەتا لە رێگەی دایكیەوە كە خاوەنی 
كۆمپانیایەكی بەرهەمهێنانی هونەری و ریكلام بووە هاتە نێو بواری نواندن و سینەماوە تا وای لێهات 
بووە یەكێك لەو ئەكتەرە كۆمیدییانەی كە خاوەن جەماوەرێكی زۆرن و ئەو فیلمانەی بەشدارییان تێدا 

دەكات تا راددەیەكی زۆر لە رووی جەماوەرییەوە سەركەوتنیان مسۆگەر كردووە.
یاس������ەمین دەربارەی كەس������ایەتیی خۆی دەڵێ: زۆر كەس پێیانوایە من لە خۆباییم.  ئەمەش 

تێگەیش������تنێكە زۆر دوورە لە راستی، چونكە من زیاتر بڕوام بە خۆم هەیە، رەنگە 
هەندێك جار جەماوەر هەس������ت بە جۆرێك ئیرەیی بكەن، بەڵام ئەم جۆرە ئیرەیی 
پ������ێ بردنە زیانبەخش نییە و زیاتر بۆ بەرژەوەندی������ی كارەكەم بووە بەر لەوەی 

بەرژەوەندی كەسی خۆمی تێدا بێت.
دەربارەی كەمیی دەركەوتنی لە بۆنە هونەرییەكاندا یاسەمین دەڵێ: تەنیا لە 
كاتی وێنەگرتندا حەز دەكەم دەركەوم، چونكە بەش������ی زۆری كاتی خۆم بۆ 

پەروەردەكردنی منداڵەكانم تەرخان كردووە.
 یاسەمین بەوە ناسراوە كە حەز لە دیمەنی ورووژاندن ناكات و كەسێكی سادەیە 

ل������ە هەمان كاتدا، ل������ەم بارەیەوە دەڵێ: نازانم بۆچ������ی هەندێك كەس ماچكردن و 
ورووژاندن بە هۆكاری سەركەوتنی كاری هونەری دەزانن، كچەكەم تەمەنی 11 ساڵە 

نامەوێ ش������ەرمەزار بێت لە قوتابخانە لە نێو هاوڕێكانی، بۆیە من بە هەموو شێوەیەك 
ئەم������ە رەتدەكەمەوە، دەرهێنەرەكانیش ئەم ج������ۆرە رۆڵانەم پێنادەن. من حەز دەكەم 

مرۆڤێكی س������ادە بم، تەنانەت ئەگەر بۆ پێویس������تی كاری هونەری نەبێت بە 
هیچ ش������ێوەیەك مكیاژیش ناكەم، چونكە پێموایە مرۆڤ بە س������ادەیی 

خۆی زۆر جوانترە و رێزیش������ی زیاترە لەلای������ەن جەماوەرەوە، هەروەها 
رۆژانەش بەشێوەیەكی رێكوپێك وەرزش ئەنجام دەدەم.

یاسەمین حەز لە دیمەنی 
ورووژاندن ناكات

